
Melaka Hari Ini mengucapkan tahniah kepada Tun Datuk Seri (Dr) Haji Mohd Ali Mohd Rustam di atas pelantikan TYT ke-7

Melaka melakar sejarah apabila anak jati 
pertama ini dilantik sebagai Yang di-Pertua 

Negeri Melaka ke-7. Tun Datuk Seri (Dr) 
Haji Mohd Ali Mohd Rustam, bekas ketua menteri, 

menggantikan Tun Dr. Mohd Khalil Yaakob, 
yang memegang jawatan tersebut sejak 2004. 
Kerajaan Negeri yakin Mohd Ali mampu lonjak 

pembangunan negeri ini.

Berita lanjut di muka 2,3,4,14,20,21,26, 30,34 dan 36

 
TYT   MELAKA

KE-7 

MOHD  ALI 

AYER KEROH - “Bapa saya seo-
rang yang tegas dan teliti dalam
apa juga tugasan yang dila-
kukan’’ - demikian menurut anak
sulung Tun Datuk Seri (Dr) Haji
Mohd Ali Mohd Rustam, Mohd
Ridhwan.
         “Walaupun nampak seorang
yang santai, tetapi setiap perkara
yang dibincangkan dia akan ingat
dan sentiasa berpesan supaya
kerja dilakukan dengan cepat dan
jangan ditangguhkan.
         “Beliau juga terkenal dengan
sifat yang sentiasa nampak ten-
ang dan senyum. Tidak suka
berkongsi perkara negatif dan
sentiasa galakkan berfikirkan
positif,” katanya.
         Mohd Ridhwan berkata,
masyarakat sangat mudah untuk
berjumpa bapanya tidak mengira
peringkat sama ada orang biasa
mahupun pembesar negara.
         “Tan Sri (kini Tun) seorang
yang senang untuk berjumpa, dia
tidak pernah kisah orang biasa
atau yang mempunyai pangkat

besar.
         “Beliau lebih gemar untuk
makan di rumah, selalu minum
air masak yang dianggap sebagai
ubat kepada setiap penyakit,
gemar makanan kuah masak pin-
dang, sayur-sayuran dan buah-
buahan,” katanya lagi.
         Mohd Ridhwan menyifatkan
bapanya seorang idealis, prak-
tikal, berpendirian tegas, berani,
cekal, yakin dengan kebolehan
diri sendiri dan sentiasa berusaha
bersungguh-sungguh. 
         Untuk rekod Tun (Dr) Mohd
Ali juga merupakan Presiden Du-
nia Melayu Dunia Islam (DMDI),
Presiden World Youth Founda-
tion (WYF) dan World Assembly
of Muslim Youth (WAMY) dan
banyak lagi. 
         Pencapaian dan kualiti ke-
pemimpinan beliau amat terser-
lah antaranya, Pengisytiharan
Melaka Bandar Warisan Dunia
(BWD), pada 2010 Negeri Melaka
telah mencapai status negeri
maju, mampan dan negeri ban-

dar menerusi pengukuran 32 in-
dikator OECD dan MURNInet. 
         Pencapaian status tersebut
memberi kelebihan dan kekuatan
(niche) yang unik kepada Negeri
Melaka untuk menyumbang ke-
pada pencapaian wawasan negara
menjelang 2020. 
         Mohd Ali dilantik sebagai
Ketua Menteri Melaka pada 2
Disember 1999 selepas menang
semula kerusi Dewan Undangan
Negeri (DUN) Paya Rumput
ketika itu.
         Sewaktu pentadbirannya di
negeri Hang Tuah sejak 1999, be-
liau meletakkan matlamat men-
jadikan Melaka sebagai negeri
maju menjelang 2010. 
         Visinya terangkum dalam
Visi Melaka Maju 2010 yang
diusahakannya sejak awal pelan-
tikan sebagai Ketua Menteri
Melaka.
          Maka tidak hairanlah sejak di
bawah kepimpinan beliau Melaka
telah berjaya sebagai salah negeri
yang pesat membangun. 

Bapa nampak santai tetapi tegas - Mohd Ridhwan

Mohd. Ridhwan (berdiri dua dari kiri) bersama Mohd. Ali 

(duduk kiri sekali) dan keluarga.

Biodata Tun Datuk Seri (Dr) Haji Mohd Ali Mohd Rustam

Mohd Ali RustAM
tARikh lAhiR: 24 Ogos 1949
teMpAt lAhiR: Bukit Katil, Melaka
isteRi: Asmah Abd Rahman
AnAk: Tiga orang anak - Mohd Ridhwan
       - Wan Nazirah
       - Muhm Hamka

pendidikAn AwAl
SK Bukit Katil
SK Semabok
SMK Tinggi Melaka
1984 - Universiti Sains Malaysia

JAwAtAn
1969 - 1979: Kerani di Lembaga Letrik Negara 
       (kini Tenaga Nasional Berhad).
1979 - 1980: Penolong Pengarah KEMAS Kedah.
1980 - 1981: Pengarah KEMAS Perlis.
1981 - 1982: Pengarah KEMAS Kuala Lumpur.
1982 - 1983: Pengarah KEMAS Melaka.
1984 - 1986: Setiausaha Khas Ketua Menteri Melaka.
1986 - 1990: Exco Perumahan,Kerajaan Tempatan 
       dan Alam Sekitar.
1990 - 1995: Exco Perindustrian, Sains dan Teknologi.
1995 - 1999: Timbalan Menteri Pengangkutan.
       Timbalan Menteri Kesihatan.
1999 - 2013: Ketua Menteri Melaka.

dARJAh kebesARAn:
DMSM membawa gelaran Datuk pada 1989.
DCSM membawa gelaran Datuk Wira pada 1995.
DGSM membawa gelaran Datuk Seri pada 2001.
PSM membawa gelaran Tan Sri pada 2014.
SMN membawa gelaran Tun pada 4 Jun 2020.

pRofil oRgAnisAsi sukARelA:
1986 : Pengerusi Majlis Belia Melaka.
1988 : Presiden Majlis Belia Malaysia.
1989 : Naib Presiden Perhimpunan Belia Sedunia (WAY).
1989 : Pengerusi Malaysia Youth Museum Board.
April 1993 : Presiden Perhimpunan Belia Sedunia.
dis 1994 : Presiden Gerakan Belia 4B Malaysia.
nov 2000: Dipilih semula sebagai Presiden Gerakan Belia 
       4B Malaysia bagi penggal 2000/2003 setelah 
       menang tanpa bertanding.

Tun dR. MoHd KHAlIl yAAKoB
dIlAHIRKAn pAdA: 29 Disember 1937
Tempat lahir: Kuantan, Pahang.
AnAK KE: Tiga
nAMA BApA: Yaakob Awang
nAMA IBu: Salmah Zainuddin
pEndIdIKAn: Sekolah Ahmad Shah, 
Kolej Melayu Kuala Kangsar, Universiti
Malaya, Kolej Universiti Islam Melaka.

JAwATAn pERnAH dIpEgAng:
Diplomat di negara asing antaranya, Itali,
Maghribi, Singapura dan Indonesia; 
Pengurus Besar Lembaga Kemajuan
Wilayah Jengka(LKWJ). Timbalan Menteri
Pelajaran Malaysia, Menteri Di Jabatan
Perdana Menteri, Menteri Besar Pahang
dan Menteri Penerangan.
IJAZAH dITERIMA: Ijazah Doktor 
Kehormat dari University of Southern,
Philippines (perkhidmatan awam) 1980;
Ijazah Doktor Kehormat dari The Oxford
Centre of Leadership, London 2007;
Anugerah Legendary Brand Icon Leader-
ship Award 2013 oleh The Brandlaureate
Malaysia, Grand Cross of the Order of
Merit (G.C.O.M.) Jerman.

nAMA ISTERI: Toh Puan Zurina Kassim
BERKAHwIn pAdA: 28 Februari 1965
BIlAngAn AnAK: Tiga
dIAnugERAHKAn gElARAn Tun
pAdA: 20 Julai 2004

Tun lEong yEw KoH 

(dARI 1957 HInggA 1959)

dIlAHIRKAn pAdA: 22 Ogos

1888

TEMpAT lAHIR: Salak Utara,

Perak.

pEndIdIKAn: Canton, China;

Anglo Chinese School, Ipoh dan

Sekolah St. Xavier’s, Pulau

Pinang;  London School of 

Economic.

nAMA ISTERI: ho York Ling

BIlAngAn AnAK: 7 orang anak

dIAnugERAHKAn gElARAn

Tun pAdA: 1958

Tun ABdul MAlEK yuSof

(dARI 1959 HInggA 1971)

dIlAHIRKAn pAdA: 1899

TEMpAT lAHIR: Kampung

Chengkau, Negeri Sembilan

AnAK KE: Anak lelaki tunggal

dari tiga beradik.

pEndIdIKAn: Sekolah Melayu

Chengkau dan Maktab Melayu

Kuala Kangsar, Perak.

JAwATAn pERnAH dIpEgAng:

Menteri Besar Negeri Sembilan

yang pertama

nAMA ISTERI:Puan Khatijah

Ahmad dan Toh Puan Fatimah

Ismail.

BERKAHwIn pAdA: Berkahwin

dengan Fatimah pada 1964 

dIAnugERAHKAn gElARAn

Tun pAdA: 4 JANUARI 1961

Tun ABdul AZIZ ABdul MAJId

(dARI 1971 HInggA 1975)

dIlAHIRKAn pAdA: 10 Mac 1908

TEMpAT lAHIR: Kajang, Selangor

pEndIdIKAn:Sekolah Tinggi 

Kajang, Kursus Pentadbiran 

di Oxford University, London.
JAwATAn pERnAH dIpEgAng: 
Pegawai Kutipan hasil Tanah, Penolong 
Pegawai Daerah, Pegawai Daerah Selangor,
Penolong Setiausaha kepada Pejabat Su-
ruhanjaya Residen Selangor, Penolong Seti-
ausaha Negeri Pertama Negeri Selangor,
Pegawai Daerah Teluk Anson, Penolong Seti-
ausaha di Bahagian Keselamatan Dalam
Negeri, Bahagian Pertahanan, Menteri
Besar Negeri Sembilan, Menteri Besar 
Selangor, Setiausaha Jemaah Menteri
Malaysia, ketua rombongan perundingan
Persekutuan Tanah Melayu, Pengerusi 
Suruhanjaya Perkhidmatan Awam.

nAMA ISTERI: Raja Teh Zaiton
Raja Kamarulzaman
BIlAngAn AnAK: Empat orang
dIAnugERAHKAn gElARAn Tun
pAdA: 1972

Tun SyEd ZAHIRuddIn 

SyEd HASSAn 

(dARI 1975 HInggA 1984)

dIlAHIRKAn pAdA: 11 Oktober

1918

TEMpAT lAHIR: Pondok Tanjung,

Kerian Perak.

AnAK KE: Pertama dari enam

orang adik beradik

nAMA BApA: Syed hassan Syed

Ibrahim

nAMA IBu: Raja halimah Raja

Abdullah

pEndIdIKAn: Sekolah Melayu

Tapah, Sekolah Melayu Pondok

Tanjung, Clifford School, Perak,

Maktab Melayu Kuala Kangsar.

nAMA ISTERI: Toh Puan hajah

halimah Md. Noh 

BERKAHwIn pAdA: Oktober

1949

dIAnugERAHKAn gElARAn

Tun pAdA: 1976

Tun SyEd AHMAd Al HAJ SyEd

MAHMud SHAHABudIn

(dARI 1984 HInggA 2004)

dIlAHIRKAn pAdA: 14 Mei
1925
TEMpAT lAHIR: Kulim, Kedah
AnAK KE: Tiga dari lima 
adik-beradik.
pEndIdIKAn: Sekolah Melayu
Kulim.
JAwATAn pERnAH dIpEgAng:
Pengerusi Majlis Kebangsaan Per-
satuan Jaksa Pendamai Malaysia,
Pengerusi Persatuan Jaksa Pen-
damai Negeri Kedah, Pengerusi
St.John Ambulan Negeri Kedah
dan Presiden Jemaah Dato-Dato
Kedah Darul Aman, Pengerusi 
Persatuan Bola Sepak Negeri
Kedah dan Pengerusi Pengakap
Negeri Melaka.
nAMA ISTERI: Toh Puan 
Shariffah haniffah Syed Alwi
BERKAHwIn pAdA: 1950
BIlAngAn AnAK: Enam orang
dIAnugERAHKAn gElARAn
Tun pAdA: 1989

Tun dATuK SERI (dR) HAJI
MoHd AlI MoHd RuSTAM

dIlAHIRKAn pAdA: 24 Ogos 1949

TEMpAT lAHIR: Kampung Bukit Katil

pEndIdIKAn: Sekolah Rendah 
Kebangsaan Bukit Katil Melaka (1959-
1960), Sekolah Rendah Kebangsaan
Semabok (1961), Sekolah Menengah
Tinggi Lelaki Melaka, Ijazah Ekonomi 
Pembangunan (Universiti Sains Malaysia,
(USM), Ijazah Sarjana Sastera, Universiti
Malaya (UM), Ijazah Doktor Kehormat 
Pengurusan Pembangunan Belia (Universiti
Teknikal Kebangsaan Malaysia, UTeM).

JAwATAn pERnAH dIpEgAng: 

Kerani Lembaga Lektrik Negara 
(kini dikenali sebagai TNB), 
Timbalan Pengarah KEMAS Kedah, 
Pengarah KEMAS Perlis, Pengarah 
KEMAS Wilayah Persekutuan Kuala
Lumpur, Pengarah KEMAS Melaka, 
Timbalan Menteri Pengangkutan, 
Timbalan Menteri Kesihatan, 
Ketua Menteri Melaka.

pRofIl AnugERAH: Seri Maharaja
Mangku Negara (SMN) pada 4 Jun
2020,Panglima Setia Mahkota (PSM), 
Darjah Gemilang Seri Melaka (DGSM), 
Darjah Cemerlang Seri Melaka (DCSM),
Darjah Mulia Seri Melaka (DMSM), 
Darjah Seri Melaka (DSM) dan 
Pingat Bakti Masyarakat Melaka (PBM).

nAMA ISTERI: TOh PUAN ASMAh 
      ABD. RAhMAN

BIlAngAn AnAK: 3

“Perumpamaan (nafkah yang dikeluarkan oleh) orang-orang yang menafkahkan hartanya di jalan Allah

adalah serupa dengan sebutir benih yang menumbuhkan tujuh bulir. Pada tiap-tiap bulir seratus biji. Allah 

melipat gandakan (ganjaran) bagi sesiapa yang Dia kehendaki, dan Allah Maha Luas (kurnia-Nya) lagi Maha

Mengetahui.” (Surah al-Baqarah ayat : 261)

      

Edisi 8 JUN 2020 - 14 JUN 2020

MIMBAR MAIM
EDISI KHAS

MerliMau - Majlis agama
islam Melaka (MaiM) me-
lalui Bahagian agihan Zakat
sentiasa memastikan setiap
golongan asnaf di negeri ini
akan mendapat bantuan
yang sewajarnya.
         Setiap asnaf yang di-
bantu merupakan mereka
yang layak dari sudut hukum
syarak dan juga
kriteria

yang diperlukan dalam as-
pek kemiskinan tegar di ne-
geri ini.
         Dengan merebaknya
pandemik wabak Covid-19
ini, tanggungjawab MaiM
menjadi lebih besar dan
amanah yang diberi akan di-
perluaskan setiap masa bagi
memastikan golongan sasar

ini dapat di-
bantu

dengan sebaiknya.
         Terbaru, MaiM telah
meluaskan operasi agensi
dengan membuka sebuah la-
gi cawangan baru bertempat
di bandar Merlimau.

         Pejabat cawangan ber-
kenaan yang telah memula-
kan operasi sejak bulan Mac
lalu turut menyediakan pel-
bagai perkhidmatan ban-
tuan bagi penduduk sekitar
DuN Merlimau.
         antara skim bantuan
yang disediakan bantuan
makanan bulanan, bantuan

sakit kronik dan juga ban-
tuan berbentuk kecemasan. 
         Sementara itu, sepan-
jang tempoh Perintah Kawa-
lan Pergerakan Bersyarat
(PKPB) pejabat berkenaan
tetap beroperasi seperti biasa
bermula dari jam 8 pagi
hingga 4 petang.
         Bagi kemudahan ma-

syarakat dan umat islam
yang inginkan dapat khid-
mat nasihat dan bantuan se-
panjang tempoh PKPB ini,
mereka boleh menghubungi
cawangan berkenaan mela-
lui talian 06-2639505/
2639504 atau talian aplikasi
Whatsapp 011-13163024/
011-13163025.

Perluas perkhidmatan 
agihan zakat

MAIM cawangan Merlimau
beroperasi sepenuhnya 
sepanjang tempoh PKPB.

Prosuder operasi standard
(soP) turut dilaksanakan 
di pejabat berkenaan.

sec1-mimie(MAIM) 8 jun 2020_Layout 1  5/6/2020  9:05 PM  Page 2



18

Majlis Serahan Sumbangan Tabung 
Covid-19 Majlis Agama Islam Melaka

Ketua menteri, Datuk haji 
Sulaiman md ali menerima 
sumbangan mock cek 
daripada Fazil agency group
bagi kegunaan tabung 
berkenaan. beliau turut
menyampaikan Food bank 
tajaan Yayasan Pembngunan
ekonomi Islam malaysia
(YaPeIm) kepada Pengurus
baitulmal maIm, mohd Sharif
Somathulla untuk tujuan 
pengagihan kepada mereka
yang memerlukan 
di negeri ini.  

Serah Sumbangan....agihan sumbangan Covid-19
kepada asnaf saudara muslim sekitar daerah melaka
Tengah.

Edisi khas pelantikan Yang di-Pertua Negeri Melaka yang Ke-7

GALERI

Edisi khas pelantikan Yang di-Pertua Negeri Melaka yang Ke-7

GALERI

W
ALAUPUN bulan Ramadan
telah pergi meninggalkan kita
beberapa hari lalu dan Syawal

telah menjelma, namun kita masih lagi boleh
melakukan puasa sunat.
         Kepada mereka yang berpeluang dapat
berpuasa penuh pada bulan penuh barakah
itu, tiada masalah untuk mereka menu-
naikan puasa sunat enam hari dalam bulan
Syawal ini.
         Begitupun, bagi mereka yang ada
kekangan tertentu seperti sakit, datang bulan
dan melahirkan anak, sudah tentu wajib bagi
mereka qada puasa Ramadan yang diting-
galkan tempoh hari.
         Meskipun ada pandangan ulama yang
membolehkan puasa sunat enam dengan
qada puasa Ramadan dihimpunkan sekali,
ada juga orang yang lebih suka mengambil
pendekatan untuk buat berasingan antara
qada puasa dan puasa sunat tersebut.
         Dalam kes ini, boleh ke kalau kita men-
dahulukan puasa sunat berbanding qada
puasa tadi?
         Sebenarnya tiada masalah untuk men-
dahulukan puasa sunat dulu yang mana ada
riwayat sebutkan yang Sayyidah Aisyah ganti
puasa beliau pada bulan Syaaban yang
berikutnya.

Malah, qada puasa berada dalam
kategori wajib muwassa” (yang luas
tempoh masanya), berkaitan tentang
puasa sunat enam, terdapat dua pen-
dapat utama.

Pertama, puasa qada dan sunat
perlu dipisahkan. Dalam hadis jelas

menyebut: “Siapa puasa Ramadan, ke-
mudian diikuti puasa enam hari Syawal,

pahalanya seperti puasa sepanjang
tahun.”
         Pada ayat: “Puasa Ramadan, kemudian
diikuti 6 hari Syawal.... “puasa itu termasuk
dalam puasa Ramadan.
         Jadinya, kalau nak dapatkan ganjaran
pahala penuh puasa setahun, kena qada
dahulu, kemudian puasa sunat enam hari
Syawal.
         Pandangan kedua pula, sebahagian
ulama al-Syafi’eyyah berpendapat bahawa
boleh sekalikan keduanya iaitu puasa qada
dan puasa sunat enam Syawal.
         Dalam erti kata lain, seseorang yang
qada puasa Ramadan berjumlah enam hari
atau lebih dalam buan Syawal, maka dia
tetap mendapat fadilat puasa enam.
         Cuma ganjarannya tidaklah penuh
seperti seseorang yang asingkan antara
kedua-dua puasa berkenaan.
         Nak ganjaran penuh atau tidak, se-
muanya terpulang kepada diri kita.
         Namun begitu, seandainya kita
mampu menghabiskan qada puasa dulu,
kemudian diikuti oleh puasa sunat, itu
adalah lebih baik.
         Tapi jika tidak pun, kita masih boleh
berpuasa sunat enam, barulah qada puasa
sepertimana yang dilakukan oleh isteri Ra-
sulullah SAW, Sayyidah Aisyah RA.
         Kepada mereka yang sudah berpuasa
sunat Syawal, selamat berpuasa. Semoga
ALLAH memberikan rahmat dan ke-
berkatan atas amalan yang dilakukan.

Puasa sunat Syawal dan
qada’ puasa RamadanMeskipun ada 

pandangan ulama yang 
membolehkan puasa sunat
enam dengan qada puasa 

Ramadan dihimpunkan sekali,
ada juga orang yang lebih 

suka mengambil 
pendekatan untuk buat 

berasingan antara qada puasa
dan puasa sunat 

tersebut...

DATUK MUHAMMAD JAILANI KHAMIS
EXCO PELANCONGAN, WARISAN DAN
KEBUDAYAAN

        “Saya takkan lupakan idea dan
nasihat beliau yang sentiasa mahu be-
rada di satu tahap yang cukup berbeza
di antara orang lain terutama melon-
jakkan nama Melaka kepada tahap
negeri yang gemilang, luar biasa se-
hingga ‘dicemburui’ negeri lain. Bagi
saya, Tun diletakkan di antara kalan-
gan negarawan terbilang setanding
Tun Ghaffar Baba dan yang lain kerana
kepimpinan yang begitu karismatik,
berkemampuan tinggi dan berpandan-
gan jauh dalam membangunkan
ekonomi Melaka terutama sektor
pelancongan. Terima kasih Tun, hanya
Allah yang akan membalas budi dan
jasamu”. 

DATUK LIM BAN HONG
PENGERUSI MCA MELAKA

         “Perkongsian pengalaman ber-
sama beliau cukup memberi satu pen-
galaman berharga buat saya. Apa yang
saya lihat Tun merupakan seorang pe-
mimpin yang peramah, mesra dan
sudi berkongsi pengalaman beliau
demi kebaikan negara dan rakyat.
Perkongsian pengalaman dan idea be-
liau berkenaan dengan hala tuju dan
pembangunan negeri Melaka dalam
menghadapi saingan dan arus global-
isasi serta strategi untuk membina je-
nama Melaka di peringkat antara-
bangsa adalah satu usaha murni yang
harus disanjung tinggi”. 

DATUK S MAHADEVAN
MANTAN ADUN GADEK

         “Satu pengalaman berharga
yang takkan saya lupakan apabila kali
pertama bersama beliau dalam sesi
lawatan kerja ke Eropah beberapa ta-
hun dahulu. Ketika itu saya hanyalah
Setiausaha Khas Ketua Menteri dan
tunjuk ajar beliau menjadikan siapa
saya hari ini. Apa yang menjadi pe-
gangan saya adalah beliau sering me-
nasihati saya agar sentiasa mem-
bantu masyarakat dan setiap perto-
longan itu tidak perlu mengharapkan
pembalasan, perlu ikhlas hati dalam
perjuangan dan apa yang penting
Tuhan sentiasa melihat. Terima kasih
atas tunjuk ajar yang diberikan,
jasamu dikenang sehingga akhir
hayat”.  

DATUK NORHIZAM HASSAN BAKTEE
EXCO PERTANIAN, PENTERNAKAN,
PEMBANGUNAN USAHAWAN DAN 
KOPERASI

        ”Beliau sering menasihati saya
agar abaikan apa yang orang cakap
dengan perkara yang diviralkan kerana
beliau mahukan pemimpin yang tegas
sama seperti saya. Tun sering men-
gatakan apabila tular sesuatu isu, itulah
KPI saya yang menandakan saya buat
kerja, saya dilantik untuk berkhid-
mat kepada rakyat. Usah pedulikan
apa orang cakap, itu pesan Tun. Ter-
ima kasih atas tunjuk ajar yang dicu-
rahkan.Ada rezeki kita bertemu lagi”.
         

         “Beliau sering berpesan kepada
saya pada ketika dahulu sekiranya
pembangunan perumahan Melaka
ingin dibangunkan maka perlu mene-
kankan konsep dan kebudayaan yang
bercirikan Melaka dan akhirnya ia me-
nerima sambutan hebat dari semua
pihak. Nasihat yang diberikan ter-
hadap setiap pimpinan negeri ini
cukup hebat  dan ini menandakan be-
liau seorang pemimpin terhebat.
Malah, beliau selalu menasihati agar
kebudayaan itu mesti dikekalkan biar-
pun pelbagai pembangunan diban-
gunkan di negeri ini. Terima Kasih
Tun, semoga Allah memberikan kesi-
hatan yang baik buatmu dan keluarga
tercinta”.

Azlan Abidin, 
CEO Menara Taming Sari

“Saya selaku Ketua Pe-
gawai Eksekutif Menara
Taming Sari yang sebelum
ini berkhidmat di Melaka
River Cruise sangat meng-
hargai jasa dan idea yang
dicurahkan Tun Dr Mohd
Khalil sewaktu The Grand
Cultural Festival 2019 yang
lalu yang mana festival ber-
kenaan bukan sahaja ber-
jaya, malah mencipta
sejarah tersendiri di Mela-
ka. Ia merupakan hasil ce-
tusan idea Tun sendiri.
Kami sangat menghargai
jasa Tun dan berdoa agar
Tun, Toh Puan dan kelu-
arga sentiasa dilindungi
Allah SWT”.  

Samsiah Saud, 49, 
Peniaga

“Terima kasih diucapkan
kepada Tun Dr Mohd
Khalil yang telah berkhid-
mat dengan baik selama
ini di negeri Melaka. Segala
jasa dan budi Tun akan
kami kenang sampai bila-
bila. Kepada TYT baharu
yang bakal mengambil alih
jawatan tersebut,  saya
berharap agar legasi terse-
but akan diteruskan den-
gan jujur dan ikhlas demi
semua rakyat negeri in”.

Abu Bakar Abdul
Rahman, 62,
Pesara kerajaan

“Banyak budi dan jasa
telah ditinggalkan Tun Dr
Mohd Khalil Yaakob yang

akan dikenang sampai
bila-bila oleh seluruh
rakyat negeri Melaka. Ter-
ima kasih di atas jasa bakti
yang dicurahkan selama 16
tahun memegang jawatan
sebagai TYT Melaka. Kami
menghargai segala penat
lelah Tun dalam menja-
dikan Melaka seperti yang
ada sekarang. Walau siapa
jua yang akan mengganti-
kan tempat Tun, kami
mendoakan agar dapat
membawa kemajuan ne-
geri Melaka yang kami
sayangi”. 

Fatimah Hassan, 52,
Surirumah

“Tun Dr Mohd Khalil seo-
rang pemimpin berjiwa
rakyat dan akan terus dike-
nang oleh seluruh rakyat
negeri Melaka. Terima ka-
sih untuk 16 tahun yang
indah di bumi bersejarah
ini. Kepada TYT baharu,
kami mendoakan agar ke-
harmonian dan kemajuan
dapat diteruskan agar se-
mua rakyat hidup dalam
suasana aman dan se-
jahter”.

Ahmad Aizat Samad,
31, Pekerja Swasta

“Terima kasih kepada
Tun Dr Mohd Khalil
Yaakob atas sumbangan
dan jasa kepada rakyat
Melaka semasa menjadi
ketua kerajaan negeri se-
lama 4 penggal. Jasa Tun
amatlah kami hargai. Di-
harap TYT baharu akan
mentadbir negeri Melaka
dapat melaksanakan tu-
gas dengan adil dan sak-
sama, serta memacu
negeri melaka lebih maju
dari segi ekonomi dan
pelancongan pada masa
hadapan”.

JASAMU DIKENANG...BUDIMU DIJULANG, JASAMU DIKENANG

Edisi khas pelantikan Yang di-Pertua Negeri Melaka yang Ke-7

DATUK WIRA ISMAIL OTHMAN
EXCO PERPADUAN, HUBUNGAN 
MASYARAKAT, TENAGA KERJA DAN 
HAL EHWAL PENGGUNA

Apa yang beliau 
mahu walaupun 

wujudnya 
pembangunan

namun kebudayaan
itu mesti dikekalkan

kerana dari 
kebudayaan itulah

wujudnya perikatan 
perpaduan di setiap

kaum di Melaka yang 
menjadikan negeri

ini hebat dan 
sejahtera..

‘

‘

AYER KEROH - Semua premis makanan
termasuk restoran, kedai makanan dan hotel
di negeri ini dibenarkan makan di dalam
premis berkuatkuasa Jumaat lalu.
         Ketua Menteri Datuk Haji Sulaiman
Md. Ali berkata, kebenaran itu diputuskan
kerajaan negeri pada Mesyuarat Jawatan-
kuasa Khas Covid-19 negeri yang dipen-
gerusikan oleh Exco Perumahan, Kerajaan
Tempatan dan Alam Sekitar negeri, Datuk
Seri Abdul Ghafar Atan baru-baru ini.
         Beliau berkata, walaupun kebenaran
makan di dalam (dine in) premis diberikan,
namun hidangan secara bufet tidak
dibenarkan, selain masa beroperasi terhad
sehingga jam 10 malam sahaja.
         “Kebenaran ini berkuatkuasa pada 5
Jun (Jumaat) sempena Istiadat Angkat
Sumpah Yang di-Pertua Negeri Melaka

ke-7.
         “Walau bagaimanapun kebenaran yang
diberikan masih tertakluk kepada pe-
matuhan Prosedur Operasi Standard (SOP)
yang ditetapkan oleh pihak berkuasa terma-
suk Kementerian Kesihatan Malaysia (KKM)
dan Majlis Keselamatan Negara (MKN),”
katanya.
         Menurut beliau, susun atur dalam
premis juga mesti mematuhi SOP ditetapkan
dengan jarak dua meter antara meja.
         “Ini bagi membolehkan penjarakan
sosial sekurang-kurangnya satu meter dan
setiap satu meja tidak melebihi empat
orang,” katanya.
         Sulaiman berkata, kerajaan negeri
berharap dengan kebenaran terbaru ini akan
dapat merancakkan semula aktiviti ekonomi
negeri, terutama dalam sektor makanan dan
minuman.

Melaka benarkan makan dalam kedai mulai 5 Jun
liana SaHaBuDin

AYER KEROH - Yang di-Pertua
Negeri Keenam, Tun Dr Mohd
Khalil Yaakob merupakan grad-
uan sulung Ijazah Doktor Fal-
safah (PhD) yang menerima
penganugerahan itu sempena Is-
tiadat Konvokesyen KUIM ke-21
pada 30 September dan 1 Okto-
ber 2017 lalu.
         Penganugerahan ijazah
PhD untuk tesis mengenai Kesul-
tanan Melayu Melaka oleh Mohd
Khalil itu, disampaikan Canselor
Kolej Universiti Islam Melaka
(KUIM), Tun (Dr.) Mohd Ali
Rustam pada ketika itu.
         Mohd Khalil berjaya mem-
fokuskan kajiannya dalam bi-
dang sejarah berkisar Kesultanan
Melayu Melaka bertajuk ‘Kebi-
jaksaan Pemerintah Melaka’ di
bawah seliaan Prof Emeritus
Datuk Dr Abdullah Zakaria
Ghazali sebagai penyelia utama
dan Prof Datuk Dr Mohd Taib
Dora sebagai penyelia bersama. 
         Beliau menjalankan penye-

lidikan ke Turki, China dan
Eropah untuk mendapatkan
sumber-sumber primer bagi me-
mantapkan tesis kedoktorannya.
         Kegigihan, disiplin dan
komitmen Mohd Khalil mengu-
rus masa di antara tugas rasmi
dan belajar, tidak menghalang
minatnya untuk mendalami
ilmu.
         Sepanjang pengajian seba-
gai seorang graduan Ijazah Ke-
doktoran KUIM, beliau telah
melalui proses lazim pengajian
tinggi yang ditetapkan pihak uni-
versiti. 
         Beliau melalui prosedur
pembentangan-pembentangan
tajuk kajian (proposal defense),
pembentangan kemajuan kajian
(candidature defense), pra
peperiksaan lisan (pre-viva) dan
peperiksaan lisan (Viva Voce). 
         Lebih mengagumkan, se-
masa Mohd Khalil memben-
tangkan hasil penyelidikan
dalam Viva Voce itu, ia  dihadiri
panel MQA (Malaysia Qualifica-

tion Agency) dan barisan pe-
meriksa luar serta dalam yang
dilantik pihak universiti.
         Beliau berjaya memben-
tangkan hasil kajiannya dengan
begitu cemerlang. Pencapaian ini
merupakan kejayaan yang sangat
membanggakan dan bermakna
kepada pihak KUIM.
         Ia jelas bahawa KUIM
komited melahirkan seorang
graduan pertama pada peringkat
Ijazah Doktor Falsafah lebih-
lebih lagi beliau adalah seorang
pembesar negeri.
         Mohd Khalil pernah me-
megang jawatan Timbalan
Menteri Pendidikan (1982-
1984), Menteri di Jabatan Per-
dana Menteri (1984-1986) serta
Menteri Besar Pahang (1986-
1999).
         Dalam politik, beliau adalah
Setiausaha Agung UMNO pada
1999 hingga 2004 sebelum di-
lantik sebagai Yang di-Pertua
Negeri Melaka pada 4 Jun 2004.

mohd Khalil graduan sulung 
PhD bidang sejarah Kuim

mOHD Khalil menerima penganugerahan ijazah Doktor Falsafah (PhD) 

Sejarah daripada mohd ali pada istiadat Konvokesyen Ke-21 Kuim 

2017.

liana SaHaBuDin

AYER KEROH — Kerajaan
Melaka melancarkan ap-
likasi ‘Bantu Melaka’ dalam
usaha memastikan penyalu-
ran dan pengagihan bantuan
kepada golongan memer-
lukan dapat dilakukan se-
cara adil, telus dan
sistematik.
         Ketua Menteri Datuk
Haji Sulaiman Md Ali ber-
kata aplikasi itu dibangunkan
sekumpulan penyelidik dari-
pada Universiti Teknikal
Malaysia Melaka (UTeM)
dengan kerjasama Melaka
ICT Holding Sdn Bhd (MI-
CTH) serta Majlis Agama
Islam Melaka (MAIM).

         “Ini merupakan ker-
jasama pintar dan tanggung-
jawab sosial di antara UTeM
dan kerajaan negeri yang
mana aplikasi berkenaan
akan membantu mengurus,
memantau serta merekod
pengagihan bantuan kepada
mangsa khususnya ketika
bencana atau musibah
seperti COVID-19, banjir, ke-
bakaran dan sebagainya.
         “Kita berharap golon-
gan memerlukan yang terke-
san dapat dibantu dengan
segera tanpa tercicir,”
katanya kepada pemberita
selepas melancarkan aplikasi
itu, di sini baru-baru ini.

         Turut hadir Timbalan
Naib Canselor Penyelidikan
dan Inovasi UTeM Prof Dr
Zulkifilie Ibrahim dan Ketua
Pegawai Eksekutif MITCH
Firdaus Saedin.
         Aplikasi “Bantu Me-
laka” boleh dimuat turun
menerusi  ‘Google Play’ dan
‘App Store’ bermula 29 Mei
lalu.
         Mengulas lanjut, Su-
laiman berkata aplikasi itu
membolehkan rakyat
Melaka mengemukakan
permohonan sekiranya
memerlukan bantuan dan
menyemak status permo-
honan dari semasa ke se-

masa serta pengesahan
penerimaan bantuan.
         Beliau berkata pengag-
ihan bantuan akan di-
lakukan oleh pelbagai agensi
termasuk MAIM, Jabatan

Kebajikan Masyarakat serta
Jawatankuasa Pembangu-
nan dan Penyelarasan De-
wan Undangan Negeri
(Japerun).
         Katanya orang ramai

juga berpeluang menya-
lurkan sumbangan atau
derma menggunakan fung-
si ‘crowd-donating’ yang
disediakan dalam aplikasi
itu.

Aplikasi ‘Bantu Melaka’ agih bantuan 
secara adil, sistematik

Sulaiman (dua dari kiri) diberi penerangan menenai aplikasi “Bantu melaka” di uTem, 

baru-baru ini.

 BUKAN sahaja berperanan besar mema-
jukan Melaka, Tun Datuk Seri (Dr) Haji 
Mohd Ali Mohd Rustam turut menempa 
nama sebagai antara pejuang bidang 
sukan, terutamanya sukan bela diri. 

 Ia dibuktikan apabila beliau menja-
di antara 'watak utama' dalam mengem-
bangkan sukan silat dan karate dengan 
menaungi kedua-dua persatuan terbabit. 

 Dalam sukan silat misalnya, Mohd 
Ali telah memegang tampuk kepimpinan 
tertinggi dengan menjawat jawatan Pres-
iden Persekutuan Silat Kebangsaan 
Malaysia (PESAKA) sejak 2009, iaitu 
ketika masih memegang jawatan Ketua 
Menteri Melaka. 

 Walaupun agak sibuk dengan tugas 
hakiki dalam membawa kemajuan negeri 
ketika itu, namun beliau tetap komited 
terhadap tugasnya menerajui PESAKA 
dalam usaha memajukan sukan silat 
yang merupakan seni warisan Melayu 
itu. 

 Sepanjang eranya bersama 
PESAKA telah banyak perubahan yang 
dilakukan Mohd Ali, terutama mengem-
bangkan lagi sukan seni bela diri itu ke 
peringkat antarabangsa.

 Tidak hanya itu, Mohd Ali turut 
mementingkan aspek pembangunan 
sukan di peringkat akar umbi dengan 
melancarkan Program Satu Sekolah Satu 
Silat dalam misi melahirkan lebih ramai 
bintang muda berbakat. 

 Berkat kerja kerasnya bersama 
semua tenaga kerja PESAKA, sukan silat 
Malaysia kini telah dikenali di persada 
dunia, apatah lagi dengan terlahirnya 
ramai juara dunia dalam sukan tersebut.

 Selain PESAKA, Mohd Ali turut 
berperanan memacu kegemilangan 
sukan karate dengan menjawat jawatan 
Presiden Persekutuan Karate Malaysia 
(MAKAF). 

 Jelaslah, Mohd Ali bukan sahaja 
seorang pemimpin politik yang berketer-
ampilan, malah, beliau juga seorang yang 
versatil dan mampu menggalas tugas 
dengan jitu demi kemajuan persatuan 
sukan yang diterajuinya.

 Diharap dengan pelantikannya 
sebagai Yang di-Pertua Negeri Melaka 
ke-7, beliau akan terus memacu negeri ini 
ke arah masa depan yang lebih gemilang 
termasuk dalam bidang sukan khususn-
ya sukan bela diri.

  MENGIMBAS kembali kenangan kegemi-
langan bola sepak Melaka, pastinya saingan 
pada musim 2015 dan 2016 kekal 
terngiang-ngiang dalam memori yang 
terpahat dalam setiap peminat.

 Mereka yang menonton secara 
langsung dari Stadium Hang Jebat pada 
bukan sahaja menyaksikan ibu sukan ini 
menjulang Piala FAM 2015 dan Piala Liga 
Perdana 2016, tetapi dalam masa sama 
merasai bangkitnya nama Melaka dalam 
arena bola sepak negara.

 Setelah berdepan prestasi terum-
bang-ambing dan kemarau piala terbesar 
sejak 1983, skuad pimpinan Mat Zan Mat 
Aris pada ketika itu menempuhi dua musim 
yang amat cemerlang.

 Namun, dalam keriuhan meraikan 
kegembiraan, ramai tidak mengetahui 
bahawa Yang di-Pertua Negeri Ke-6, Tun Dr 
Mohd Khalil Yaakob dalam diam memberi-
kan sokongan penuh.

 Tatkala, Ultras Taming Sari mengetuk 
gendang, diikuti sorakan semangat dari 
arah gol lawan, Mohd Khalil pula lebih 
selesa meluangkan masa menyokong dari 

arah pintu masuk pasukan dan memilih 
untuk merendah diri.

 Walaupun tampak serius, raut 
wajahnya pada setiap perlawanan mudah 
dibaca.

 Seperti penyokong lain, beliau juga 
inginkan kemenangan diraih di halaman 
sendiri.

 Hinggakan beliau digelar peminat 
nombor satu MU kerana kekerapannya 
hadir ke stadium, berbanding pemimpin 
lain.

 Disebabkan minatnya yang mendalam 
terhadap sukan belia ini, beliau turut gemar 
menyumbang masa dan keringat dalam 
pelbagai aktiviti membabitkan skuad berke-
naan antara ketika meraikan kejayaan 
skuad itu pada 2017 sempena Melaka 
Parade.

 Akhir kata, terima kasih Tun Mohd 
Khalil. Sumbangan dan sokongannya terha-
dap sukan di Melaka, terutamanya bola 
sepak amat dihargai.

 Semoga terus dimurahkan rezeki dan 
dipanjangkan umur. Selamat berehat Tun 
Mohd Khalil Yaakob.

 

Mohd Ali pejuang sukan bela diri

Mohd Khalil: Penyokong nombor satu MU

Mohamad Fazrul Abdul Majid

Fuad Ramdan
Foto: MUSA

